
Тақырыбы: Жерлерді мемлекеттік тіркеу және есепке алу жүйесіндегі құзірлі органдармен тұлғалардың функциялары

Пән: «Жерлерді мемлекеттік тіркеу және есепке алу»

Жерлерді мемлекеттік тіркеу және есепке алу саласы келесі құзірлі органдардың мен тұлғалардың функциялары негізінде іске асырылады:
-Қазақстан Республикасы Ауыл шаруашылығы министрлігінің Жер ресурстарын басқару комитеті (Қазақстан Республикасы Ауыл шаруашылығы министрлігі);
-«Азаматтарға арналған үкімет» Мемлекеттік корпорациясы» КЕАҚ (Қазақстан Республикасының Жасанды интеллект және цифрлық даму министрлігі);
-Әкімдіктер және олардың құрылмындағы жергілкіт уәкілетті органдары жер қатынсатары басқармасы, жер қатынастары бөлімі (жергілікті орындаушы орган);
· халыққа қызмет көрсету орталықтары (ХҚКО) және нотариустар.


Қазақстан Республикасы Ауыл шаруашылығы министрлігінің Жер ресурстарын басқару комитеті

Жер қатынастары саласындағы орталық уәкілетті органы болып табылады. Мемлекеттік жер кадастры басқармасы Қазақстан Республикасының нормативтік құқықтық актілеріне сәйкес мемлекеттік жер кадастрды жүргізуді ұйымдастырады. жерге орналастыру, мемлекеттiк жер кадастры және жер мониторингі жөнiндегi нормативтiк құқықтық актiлер мен нормативтік құжаттарды, әдістемелерді әзірлейді және бекiтеді.
Сондай-ақ жылжымайтын мүлікке құқықтарды мемлекеттік тіркеу және жылжымайтын мүлікті мемлекеттік техникалық зерттеп-қарау саласындағы қызметті мемлекеттік реттеуді және бақылауды жүзеге асыратын мемлекеттік органмен бірлесіп, жылжымайтын мүліктің бірыңғай мемлекеттік кадастрының ақпараттық жүйесін жүргізу және пайдалану тәртібін әзірлейді және бекітеді. 
Сонымен қатар мемлекеттік жер кадастрын жүргізуді ұйымдастыру және облыстардың, республикалық маңызы бар қаланың, астананың жер балансының деректері негізінде Қазақстан Республикасының жер балансын жасайды. Мемлекеттік жер кадастрын және жерге мониторинг жүргізудің дұрыстығына мемлекеттік бақылауды жүзеге асырады.
Мысал ретінде Қазақстан Республикасы Ауыл шаруашылығы министрлігінің Жер ресурстары басқару комитеті келесі құқықтық актiлер мен нормативтік құжаттарды, әдістемелерді әзірлеген және бекiткен:
- Қазақстан Республикасында мемлекеттік жер кадастрын жүргізу ережесін бекіту туралы Қазақстан Республикасы Ұлттық экономика министрінің 2014 жылғы 23 желтоқсандағы № 160 бұйрығы; https://adilet.zan.kz/kaz/docs/V1400010147 
- "Жылжымайтын мүліктің бірыңғай мемлекеттік кадастры" ақпараттық жүйесін жүргізу және пайдалану қағидаларын бекіту туралы Қазақстан Республикасы Ауыл шаруашылығы министрінің м.а. 2023 жылғы 16 тамыздағы № 303 және Қазақстан Республикасы Әділет министрінің м.а. 2023 жылғы 21 тамыздағы № 602 бірлескен бұйрығы; https://adilet.zan.kz/kaz/docs/V2300033322 
Қазақстан Республикасында жер мониторингін жүргізу және оның деректерін пайдалану қағидаларын бекіту туралы Қазақстан Республикасы Ұлттық экономика министрінің 2014 жылғы 23 желтоқсандағы № 159 бұйрығы https://adilet.zan.kz/kaz/docs/V1400010148 
"Жылжымайтын мүлік объектісінің кадастрлық паспортының нысандарын бекіту туралы" Қазақстан Республикасы Әділет министрінің 2023 жылғы 30 маусымдағы № 440 бұйрығы.  https://adilet.zan.kz/kaz/docs/V2300033000 
Жер-кадастрлық құжаттамалардың құрылымын, құрамын және мазмұнын бекіту туралы Қазақстан Республикасы Ұлттық экономика министрінің 2014 жылғы 5 қарашадағы № 68 бұйрығы https://adilet.zan.kz/kaz/docs/V1400009951
Қазақстан Республикасы Ауыл шаруашылығы министрлігінің Жер ресурстарын басқару комитеті әзірлеген жер балансы бойынша ведомстволық статистикалық байқаулардың статистикалық нысандары мен оларды толтыру жөніндегі нұсқаулықтарды бекіту туралы Қазақстан Республикасы Ұлттық экономика министрлігі Статистика комитеті Төрағасының 2020 жылғы 10 наурыздағы № 25 бұйрығы.  https://adilet.zan.kz/kaz/docs/V2000020112#z7 



	Әкімдіктер және олардың құрылмындағы жергілкіт уәкілетті органдары жер қатынсатары басқармасы, жер қатынастары бөлімі (жергілікті орындаушы орган)

	Жер қатынсатары басқармасы, жер қатынастары бөлімі бұл жер қатынастары жөніндегі уәкілетті орган - жер қатынастары саласындағы функцияларды жүзеге асыратын облыстың, республикалық маңызы бар қаланың, астананың, ауданның, облыстық маңызы бар қаланың жергілікті атқарушы органдарының құрылымдық бөлімшесі.
	Өз құзіреті шеңберіңде жер учаскесіне құқық белгілейтін құжаттарды әзірлейді яғни:
	 -атқарушы органдардың құқықтық актілері (жер учаскені беру туралы әкімгің қаулысы, жер учаскенің нысаналы мақсатын өзгерту туралы әкімнің қаулысы, жер учаскелерін қалыптастыру жөніндегі жерге орналастыру жобасын бекіту туралы Жер қатынастары бөлімінің бұйрығы); 
	 - меншік құқығымен жер учаскесіне иеленген немесе уақытша өтеулі жер пайдалану (жалдау) құқығының шарттары; 
	- жер учаскесін немесе жер учаскесін жалдау құқығын сату жөніндегі сауда-саттықтардың (аукциондардың) қорытындылары бойынша хаттамасы.
	
	Жер қатынастары бөлімі немесе басқармасы жер учаскесін мемлекеттен сатып алу, жалға алу шарттарын, жер учаскені беру немесе нысанын ауыстыру туралы туралы әкім қаулысын, жер учаскелерін қалыптастыру жөніндегі жерге орналастыру жобасын бекіту туралы Жер қатынастары бөлімінің бұйрығын, жер аукционын өткізу туралы хаттамасын, жер клмиссиясы хаттамасын есепке алады және мұрағатында сақтайды.
	Жоғарыда аталған құқық белгілейтін құжаттар негізінде -«Азаматтарға арналған үкімет» Мемлекеттік корпорациясы» жер учаскеге кадстрлық нөмір береді, жер учаскесіне сәйкестендіру құжатын немесе жылжымайтын мүлік объектісінің кадастрлық паспортын әзірлейді, құқық белгілейтін құжатта көрсетілген шектеулерді тіркейді және жер учаскені мемлекеттік тіркеуден өткізеді және есепке алады. 
	Сондай-ақ Жер қатынсатары басқармасы, жер қатынастары бөлімі облыстық, қалалық, аудадық деңнейде жердің балансын жасақтайды және Қазақстан Республикасы Ауыл шаруашылығы министрлігінің Жер ресурстарын басқару комитетіне жолдайды.
	 

	-«Азаматтарға арналған үкімет» Мемлекеттік корпорациясы» КЕАҚ (Бүгінгі күні Қазақстан Республикасының Жасанды интеллект және цифрлық даму министрлігінің құрылымындағы орган)

	Мемлекет басшысы Н.Назарбаевтың 2015 жылғы 20 мамырдағы «Ұлт жоспары - бес институционалдық реформаны жүзеге асырудың 100 нақты қадамы» бағдарламасына енгізілген қадамдардың бірі - «Азаматтарға арналған үкімет» Мемлекеттік корпорациясы» коммерциялық емес акционерлік қоғамын (бұдан әрі - Мемлекеттік корпорация) құру. Ол Канададағы Canada Service және Австралиядағы Centrelink үлгісі бойынша халыққа қызмет көрсету орталықтарын бір жүйеге біріктіру арқылы мемлекеттік қызмет көрсетудің бірыңғай провайдеріне айналып, Қазақстан Республикасының азаматтарына мемлекеттік қызметтерді бір жерден алуға мүмкіндік береді.
	Қазақстан Республикасында мемлекеттік жер кадастры мемлекеттік органдарды, жеке және заңды тұлғаларды жер және жекелеген жер учаскелері туралы ақпаратпен қамтамасыз ету мақсатында жүргізіледі.
	Кадастрды жүргізу жөніндегі қызмет мемлекеттік монополияға жатады және оны мемлекеттік жер кадастрын жүргізетін "Азаматтарға арналған үкімет" мемлекеттік корпорациясы (бұдан әрі – Мемлекеттік корпорация) жүзеге асырады. Мысалы Мемлекеттік корпорация жеке меншік немесе уақытша және тұрақты жер пайдалану құқығында берілген, жер учаскеге идентификациялық құжат әзірлейді (жер актісі немесе кадастрлық паспорт), кадастрлық нөмір береді, жер учаскені мемлекеттік тіркеуден өткізеді, есепке алады, жер учаскекеге кадастрлық іс жасақтайды және сақтайды, ауыртпалықтар мен шектеулерді тіркейді. Сондай-ақ жердің кадастрлық құнын есептейді. Сату-сатып алу шарты негігізінде немесе азаматтық құқықтық мәміле негізінде иеленген жаңа жер иесін немесе жер пайдаланушысын мемлекеттік тіркеуден өткізеді және тиісті өзгерістерді жер және құқытық кадастр мәліметіне енгізеді. 

	Халыққа қызмет көрсету орталықтары (ХҚКО) және нотариустар

ХҚКО-ның (ЦОН) рөлі:
- Мемлекеттік қызметтердің негізгі операторы Азаматтарға арналған үкімет мемлекеттік корпорациясының бөлімшелері;
- ХҚКО функциялары;
- Жерге құқықтарды тіркеуге құжаттарды қабылдау;
- Дайын құжаттарды беру;
- Азаматтарға кеңес беру;
- Кадастрдан үзінділер беру.
	Көрсетілетін қызметтері
- Меншік құқығын тіркеу;
- Жалға алу құқығын тіркеу;
- Өзгерістер енгізу (бөлу, біріктіру және т.б.);
- Кадастрлық ақпарат алу.


Нотариустар рөлі

	Нотариус екі меншік тұлға арасындағы жер учаскеге сату-сатып-алу, жалға беру-алу шарттарды дайындайды және куәландырады. Ауыртпалықтардың (тұтқындау, кепіл және т.б.) бар-жоғын тексереді, және мәміленің заңдық тазалығын қамтамасыз етеді. Құжаттарды электронды түрде тіркеуге жібереді, Қазақстанда нотариустар мемлекеттік дерекқорлармен интеграция арқылы жұмыс істейді — бұл тіркеуді жылдамдатады. Нотариус арқылы жасалып куәландырылған жер учаскеге келісім-шарт Азаматтарға арналған үкімет мемлекеттік корпорациясыны арқылы мемлекеттік тіркеуден өтеді.
